
       
                                   Дакылаат тиэмэтэ: «Дьэрэкээн кырадаһыннар»
Онордо: Стручкова Сайаана, Майатааҕы Ф.Г.Охлопков аатынан оскуола 4 кылааһын уорэнээччитэ, Майатааҕы «Кэрэли» эбии уорэхтээһин киинин уһуйуллааччыта.
Салайааччы: Стручкова Евдокия Родионовна, эбии уорэхтээьин киинин педагога.
Ханнык баҕарар норуот бэйэтин төрүт культуратыгар тирэҕирэн, онтон күүс ылан, омук быһыытынан сайдар, кэскиллэнэр. Саха норуотун өйө-санаата, итэҕэлэ, иэйиитэ, кэрэҕэ, үтүөҕэ тардыһыыта ол курдук өбүгэлэрбит оҥоһуктарыгар түмүллүбүттэр. Сахалыы кырадаһынтан иис култуурата сөргүтүллэн, сайдан билиҥҥи олоххо чиҥник киирдэ.
   Ол курдук,  төрүт өбүгэлэрбититтэн кэлбит таҥас кырадаһынтан ойуулаах оҥоһук арааһа билигин элбээтэ. Ол курдук, ат симэхтэрин (чаппараах, кычым, лэпсэ), олбохтору, сыттыгы, орон сабыытын, үтүлүгү, суумканы, истиэнэ5э ыйанар паннолары тигэр буоллулар.
Мин билигин эһиэхэ билигин "кыбытыылаах"тигии ньыматынан тикпит, үс оҥорон таһаарбыт үлэлэлэрбин көрдөрөн билиһиннэриэм, кэпсиэм.
Үлэм сыала:
1. Кыбытыылаах кырадаһын тигиитин ньыматын үөрэтии, оҥоһук оҥоруу.
2. Өҥү-дьүһүнү дьүөрэлээһиҥҥэ сахалар туохха холуулларын үөрэтэн оҥоһукпар туһаныыны ситиһии.
3. Билиҥҥи кэмҥэ  бытархай түөрт муннугу, үс муннугу тэтимнээхтик иистэнэр массыынаҕа тигэри, ньыматын үөрэтэн, тигэн тиэрдии.
Сүрүн чааһа:
   Ол курдук мин таҥас кырадаһыннарыттан иккис кылааска бэйэм суумка тикпитим. Хайдах тикпиппин мин билигин эһиэхэ билиһиннэриэм. Улэбин саҕалыырбар миэхэ наада: 
                         -сукно матырыйаал;
                         -харандаас, линейка;
                         -кыптыый;
                         -таҥаска туттуллар миэл;
                         -илиинэн тигэргэ инньэ, сап;

   Бастаан кыһыл уонна күөх таҥаска 6х6 сантиметрдаах көнө муннук кэрчиктэрин тардан уруһуйдуубун уонна ортотунан үс муннук ойуу тахсарын курдук кэрчик оноробун. Онтон хара дьүьүннээх сукнога биир сантиметр кэтиттээх кыбытык таҥаспытын быһын бэлэмниибит.
   Ол кэннэ уруһуйдаабыт кэрчиктэрбинэн кыптыыйынан кырыйан бэлэмниибин. Миэхэ 20 устуука үс муннук тахсыахтаах.
   Инньэ, сап бэлэмнээн икки күөх уонна кыьыл дьүьүннээх үс муннугу утарыта тутан, икки ардыгар хара кыбытык танаспын тутан,  хачайдыы анньыы сиигинэн тигэн холбуубун.
  Холбоон тигэн баран хас биирдии сиик кэнниттэн учугэй өттунэн тутан хара кыбытык танаспытын тэҥнээн кырыйан биэрэбит.
  Таҥас кырадаһыннарын ойуу таһааран холботолоон баран, сииктэрин көннөрөн отүүктүүбүт. Ол кэннэ барытын сааһылаан ууран, хас биирдиилэрин хачайдыы анньыы сиигинэн холбуубут.
  Мин суумкабын сайын ыһыахха сахалыы танаспын кытта иилинэн туппутум.
  Онтон былырыын үһүс кылааска иистэнэр массыынанан кыбытыктаах олбох тиктим. Олбохпун тигэн саҕалыырбар бастаан биһиги өбугэлэрбит дьуһуну туохха холуулларын уорэттим. Айыл5а көстуулэринэн – сир-халлаан, от-мас, уу-хаар, кыыл-сүөл, дьыл уларыйыытын таба көрөннөр олус мындырдык ааттыыллар эбит. Ол курдук,  бороҥ дьүьун – буспут моонньоҕон хараарыан иннинэ дьүһүнэ, тэтэркэй кыһыл - буспут уулаах отон дьүһүнэ, сырдык кугас – күһүн от-мас хагдарыйбыт кэмин дьүһүнээ, кыбытыгым араҥас – куурусса сымыытын буспут уоһаҕын дьүһүнэ. Онтон  саахымат ойуум хайаан даҕаны харыстыыр, араҥыччылыырүкүрүөлээх буолар, ол курдук сиикэй от күөҕэ – от-мас дьүһүнэ уонна тэтэркэй кыһыл – буспут уулаах отон дьүһүнэ.
  Бастаан суумкабын илии сиигинэн тикпит буоллахпына, олбохпун иистэнэр массыынанан тиктим уонна түргэн дии санаатым.
  Онтон бу соторутаа5ыта ийэбинээн «Кыыс о5о кыбытыктаах кура» диэн маастар-кылаас ыыппыппыт. Манна бытархай түөрт муннугу хайдах аттаран, иистэнэр массыынанан тигэри үөрэтэн көрдөрбуппут.
  Дьүөрэлэһэр дьүһүннээх биэс элээни быһан,  кыбытык танаспытын холбуу тутан, иистэнэр массыынанан сүүрдэбит. Онтон тигиллэр сиигигэр кээмэйдээн,  иккилии сантиметр туора быһабыт.
  Туора быһыллыбыт элээннэрбитин бэйэ-бэйэтигэр, кыбытык танаспытын тутан, ойуу тахсарын курдук хардары тутан, иистэнэр массыынанан тигэбит.
Курбутугар кэннин сабар,  габардин матырыйаалтан таҥас туттубут уонна кистэлэҥ сиигинэн тиктим. Курбун туттарарга кнопка тиктим. Мин курбун ханнык баҕар күннээ5и кэтиллэр уонна сахалыы таҥаска иилиниэхпин сөп.

Тумүк.
Мин бу үс улэни онорорбор элбэҕи биллим. Ол курдук, биһиги обугэлэрбит итинник бытархай кырадаһыннартан, ойуу онорон, илии сиигинэн таҥас тигэллэрин. Дьуьуну айыл5а көстүүлэринэн – сир-халлаан, от-мас, уу-хаар, кыыл-сүөл, дьыл уларыйыытын таба көрөннөр олус мындырдык ааттыылларын биллим. Мин өссө,  инники былааммар ат симэхтэрин үөрэтэн тигиэхпин баҕарабын.

